ՀԻՄՆԱՎՈՐՈՒՄ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1. Իրավական ակտի անհրաժեշտությունը.
 Իրավական ակտի ընդունման անհրաժեշտությունը պայմանավորված է Բնապահպանության և ընդերքի տեսչական մարմնի (այսուհետ՝ Տեսչական մարմին) կողմից անցկացվող ստուգման շրջանակներում «Լեռնամետալուրգիայի ինստիտուտ» ՓԲ ընկերության կողմից 131 կրկնօրինակ նմուշների հետազոտության իրականացման համար անհրաժեշտ ֆինանսական միջոցները փոխանցելու անհրաժեշտությամբ։


1. Ընթացիկ իրավիճակը և խնդիրները.
«Զանգեզուրի Պղնձամոլիբդենային կոմբինատ» փակ բաժնետիրական ընկերությունում Բնապահպանության և ընդերքի տեսչական մարմնի ղեկավարի 2021 թվականի հուլիսի 6-ի թիվ 123-Ա հանձնարարագրի հիման վրա սույն թվականի հուլիսի 8-ից իրականացվում է ստուգում։ Հանձնարարագրով ստուգման ժամկետ է սահմանվել 15 աշխատանքային օր։
«Ստուգումների կազմակերպման և անցկացման մասին» ՀՀ օրենքի 4-րդ հոդվածի 2-րդ մասի համաձայն՝ ստուգման ժամկետը չպետք է գերազանցի ստուգում իրականացնելու մասին համապատասխան պետական մարմնի ղեկավարի (փոխարինող պաշտոնատար անձի) հրամանում կամ հանձնարարագրում նշված ժամկետը: Անհրաժեշտության դեպքում ստուգումն իրականացնող պաշտոնատար անձի գրավոր հիմնավորմամբ` համապատասխան պետական մարմնի ղեկավարի (փոխարինող պաշտոնատար անձի) հրամանով կամ հանձնարարագրով, սույն հոդվածի 1-ին կետով սահմանված ժամկետը կարող է երկարաձգվել մինչև 10 անընդմեջ աշխատանքային օր, իսկ ստուգվող ժամանակաշրջանի որևէ ֆինանսական տարվա արդյունքով 3,0 մլրդ դրամ և ավելի իրացման շրջանառության կամ համախառն եկամուտ հայտարարագրած տնտեսավարող սուբյեկտների մոտ մինչև 75 անընդմեջ աշխատանքային օր: Վերոգրյալով պայմանավորված՝ «Զանգեզուրի Պղնձամոլիբդենային կոմբինատ» փակ բաժնետիրական ընկերությունում ստուգման ժամկետը երկարաձգվել է ևս 75 աշխատանքային օրով։ 
Ստուգման ընթացքում անհրաժեշտություն է առաջացել «Զանգեզուրի Պղնձամոլիբդենային կոմբինատ» փակ բաժնետիրական ընկերությունից վերցնել՝ 2018 թվականի հունվարի 1-ից մինչև 2020 թվականի դեկտեմբերի 31-ը ներառյալ և 2021 թվականի ընթացքում արտադրված մոլիբդենի ու պղնձի խտանյութերից մեկական նմուշ՝ ընդհանուր թվով 131 կրկնօրինակ նմուշներ, որոնք պետք է ենթարկվեին կրկնակի լաբորատոր ուսումնասիրության՝ նախկինում լաբորատոր ուսումնասիրության արդյունքների համադրման նպատակով։ 
Հաշվի առնելով ստուգման ժամկետների սղությունը և լաբորատոր փորձաքննության համար անհրաժեշտ ժամանակը՝  հոկտեմբերի 19-ից հետո «Լեռնամետալուրգիայի ինստիտուտ» ՓԲ ընկերության կողմից Տեսչական մարմնին մատցուվում են լաբորատոր  փորձաքննության ծառայություններ։ 
Ներկայումս անհրաժեշտություն է առաջացել կարգավորել վերոհիշյալ ծառայությունների մատուցման դիմաց «Լեռնամետալուրգիայի ինստիտուտ» ՓԲ ընկերությանը 1,604.90 հազար ՀՀ դրամի չափով գումարի փոխացման գործընթացը:
Ծառայության ձեռքբերումը նախատեսվում է իրականացնել «Գնումների մասին» օրենքի 23-րդ հոդվածի 1-ին մասի 2-րդ կետի, Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի (այսուհետ՝ կարգ) 23-րդ կետի 5-րդ ենթակետի «բ» պարբերության պահանջներին համապատասխան` մեկ անձից գնում կատարելու ընթացակարգով` չկիրառելով կարգի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա», «բ», «գ» և «դ» պարբերությունների և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի «ա» պարբերության պահանջները: 
  Ներկայացվող կառավարության որոշմամբ առաջարկվում է թույլատրել Վարչապետի աշխատակազմին, որպես  Տեսչական մարմնի գործունեության ապահովման համար գնումների կազմակերպումն (ֆինանսաբյուջետային) իրականացնող մարմնին, գնում իրականցնել «Լեռնամետալուրգիայի ինստիտուտ» ՓԲ ընկերությունից՝ փորձաքննական ծառայություններ ձեռք բերելու համար:
Հարկ է նշել նաև փորձաքննական ծառայությունների համար առանձին ծախս Տեսչական մարմնի  2021 թվականի բյուջեում նախատեսված չի եղել: Այսպիսով, անհրաժեշտություն կա նաև նշված փոփոխությունները արտացոլել նաև Տեսչական մարմնի բյուջեում՝ 1,604.90 հազար ՀՀ դրամի վերաբաշխում կատարելով Տեսչական մարմնի ծախսային այլ հոդվածներից:

1. Կարգավորման նպատակը. 
Նախագծով առաջարկվում է Վարչապետի աշխատակազմին թույլատրել մեկ անձից գնման ընթացակարգով «Լեռնամետալուրգիայի ինստիտուտ» փակ բաժնետիրական ընկերությունից կատարել 131 կրկնօրինակ նմուշների փորձաքննության գնում:


1. Ակնկալվող արդյունքը. 
Նախագծի ընդունման արդյունքում հնարավարություն կստեղծվի վճարել Տեսչական մարմնի կողմից իրականացվող ստուգման արյդուքների ամփոփման համար անհրաժեշտ փորձաքննական ծառայությունների համար։


1.  Նախագծի մշակման գործընթացում ներգրավված ինստիտուտները և անձիք. 
Նախագիծը մշակվել է ՀՀ վարչապետի աշխատակազմի տեսչական մարմինների աշխատանքների համակարգման գրասենյակի կողմից:


1. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
 Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների ավելացում կամ նվազեցում չի նախատեսվում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացվող նախագիծը չի բխում ռազմավարական փաստաթղթերից:
